
poelang die dalem laoet, bawa serdadoenja njang die dalem laoet, Oedang, Kepiting, Kerang, Kidjing, Ikan, Tjoemie-Tjoemie segala njang die dalem laoet itoe siloeman, dateng die Goenoeng Tiauw Tjinsan Anggioksie kiterin itoe Goenoeng dengan memakie en roesoe, den inie Hwe IJam Konghoet lagie doedoek, denger die loewar begitoe roesoe maoe masoek die dalem Bio Konghoet, tanja sama Wakong: itoe Liong Ong roesoe dia maoe minta dia poenja Tjoe, apa betoel apa tiada loe ambil? menjaoet Wakong kata tetjoe tiada branie sangkal sama Soehoe, itoe Tjoe betoel tetjoe njang ambil, Konghoet kata ini arie Liong Ong dateng die sini, dia maoe ambil itoe Tjoe begimana? Wakong  kata ini perkara Soehoe djangan kesel, nantie tetjoe lawan doeloe sama Liong Ong, Wakong lantes kloewar ketemoe-in sama Liong Ong kata loe branie tjolong goewa poenja Potjoe, en sekarang loe lekas baijar itoe Tjoe, kapan tiada maoe baijar loe poenja djiwa lantes matie, Wakong kata: siapa njang bilang kata goewa ambil loe poenja Potjoe? Liong Ong kata goewa mendoesin liat itoe Potjoe soeda tiada, en goewa lantes pegie die Lamhaij tanja sama Koan-Im-Hoetbo bilang loe njang ambil itoe Potjoe. Wakong kata Koan-Im-Hoetbo kata goewa njang ambil itoe Potjoe, en sekarang apa loe poenja maoe? Liong Ong denger Wakong poenja kata begitoe keres, dia mara, en Liong Ong lantes perang sama Wakong ada 30 djoeroes Liong Ong kala larie poelang, Wakong liat Liong Ong larie, dia lantes masoek ketemoe sama Soehoenja bilang Liong Ong soeda larie, en Soehoenja denger dia soeka atie, Soehoenja kata: goewa maoe naek kelangit sama Toehan, tetjoe liat die ini Bio djangan kemana-mana! Wakong denger Soehoenja maoe

